
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Bakirov Lutfillo Yuldoshaliyevich

Farida Nishanova

HARAKATLANISH JARAYONIDA YO‘L-
TRANSPORT HODISALARINING KELIB 
CHIQISHIGA SABAB BO‘LUVCHI OMILLAR
Umid Sadirdinovich Xolmatov
Andijon davlat texnika instituti 
“Transport logistikasi” kafedrasi dotsenti 
ORCID: 0000-0003-2295-502X

Annotatsiya. Maqolada “Avtomobil–haydovchi–yo‘l–piyoda–muhit” tizimi doirasida yo‘l-transport hodisalarining yuzaga 
kelishiga ta’sir etuvchi asosiy omillar tahlil qilingan. Amaldagi me’yoriy hujjatlarda belgilangan yo‘l-transport hodisalarining 
asosiy turlari, jumladan, to‘qnashuv, ag‘darilib ketish, turgan transport vositasini urib ketish, to‘siqqa urilish, piyodani, velo-
sipedchini, aravani yoki hayvonni urib ketish hamda boshqa turdagi hodisalar ko‘rib chiqilgan. Shuningdek, yo‘l harakati 
qatnashchilari, transport vositalari, yo‘l infratuzilmasi va tashqi muhit bilan bog‘liq xavf omillarini kamaytirish bo‘yicha 
amaliy tavsiyalar ishlab chiqilgan.

Kalit so‘zlar: avtomobil, haydovchi, yo‘l, piyoda, muhit, transport vositasi, yo‘l-transport hodisasi, harakat xavfsizligi, 
harakat tezligi, to‘qnashuv, ag‘darilib ketish, to‘siqqa urilish, piyodani urib ketish.

Abstract. This article analyses the main factors influencing the occurrence of road traffic accidents within the framework 
of the “Vehicle–driver–road–pedestrian–environment” system. The main types of road traffic accidents specified in the 
applicable regulatory documents are examined, including collisions, rollovers, collisions with stationary vehicles, collisions 
with obstacles, and accidents involving pedestrians, cyclists, animal-drawn vehicles, or animals, as well as other types 
of accidents. Practical recommendations are also developed to reduce risk factors associated with road users, vehicles, 
road infrastructure, and the external environment.

Keywords: vehicle, driver, road, pedestrian, environment, means of transport, road traffic accident, traffic safety, travel 
speed, collision, rollover, collision with an obstacle, pedestrian collision.

Аннотация. В статье проанализированы основные факторы, влияющие на возникновение дорожно-транспортных 
происшествий в рамках системы «автомобиль–водитель–дорога–пешеход–среда». Рассмотрены основные виды 
дорожно-транспортных происшествий, предусмотренные действующими нормативными документами, включая 
столкновение, опрокидывание, наезд на стоящее транспортное средство, наезд на препятствие, наезд на 
пешехода, велосипедиста, гужевое транспортное средство или животное, а также другие виды происшествий. 
Кроме того, разработаны практические рекомендации по снижению факторов риска, связанных с участниками 
дорожного движения, транспортными средствами, дорожной инфраструктурой и внешней средой.

Ключевые слова: автомобиль, водитель, дорога, пешеход, среда, транспортное средство, дорожно-транспортное 
происшествие, безопасность движения, скорость движения, столкновение, опрокидывание, наезд на препятствие, 
наезд на пешехода.

K I R I S H
O‘zbekiston Respublikasi Prezidenti Sh.M. Mirziyoyevning Oliy Majlisga Murojaatnomasida 2018-yilda 

yangi yo‘llar barpo etish, transport-logistika infratuzilmasini yanada rivojlantirish va ko‘rsatilayotgan xizmatlar 
sifatini oshirish bo‘yicha quyidagi vazifalar belgilangan [1]:
•	 birinchidan, 180 kilometr uzunlikdagi temir yo‘llarni qayta tiklash va 200 kilometrdan ortiq temir yo‘llarni 

elektrlashtirish;
•	 ikkinchidan, Toshkent–Urganch–Xiva tezyurar poyezdi va Toshkent–Samarqand–Buxoro–Urganch–Xiva 

turistik poyezdi harakatini yo‘lga qo‘yish, Toshkent Janubiy vokzali hamda Xiva yangi vokzalini foydalan-
ishga topshirish;

•	 uchinchidan, Buxoro–Miskin va Qarshi–Kitob temir yo‘l yo‘nalishlarini elektrlashtirish va Qarshi–Shahris-
abz yangi temir yo‘l tarmog‘ini qurish;

•	 to‘rtinchidan, Toshkent shahrida Sergeli va Yunusobod metro yo‘nalishlari, poytaxt atrofidagi katta halqa 
yo‘li bo‘ylab harakat qiladigan yerusti metrosini qurish borasidagi ishlarni jadallashtirish;

•	 beshinchidan, sifatli xizmat ko‘rsatish imkonini beradigan zamonaviy infratuzilmalar barpo etish orqali 

avtomobil yo‘llari va temir yo‘l yo‘nalishlarida yirik tranzit yo‘llarini tashkil etish.
O‘zbekiston hududi tarixan savdo-iqtisodiy va madaniy aloqalar rivojlangan, Buyuk ipak yo‘li orqali turli 

sivilizatsiyalarni bog‘lab turgan muhim hududlardan biri hisoblangan. Hozirgi globallashuv sharoitida Markaziy 
Osiyoning xalqaro tashuvlardagi ahamiyati to‘xtovsiz o‘sib bormoqda. Ushbu jarayonda O‘zbekistonning 
transport-tranzit salohiyati muhim ahamiyat kasb etadi. Samarali transport va tashuvlar tizimi iqtisodiy o‘sishga 
ta’sir etuvchi muhim omillardan biri hisoblanadi. Transport tizimlari va kommunikatsiyalari Markaziy Osiyo orqali 
transosiyo va transevropa tashuvlarining asosidir. Dengizga chiqish yo‘lining mavjud emasligiga qaramasdan, 
Markaziy Osiyoning qulay geografik joylashuvi unga qator qulayliklar tug‘diradi.

O‘zbekistonning Markaziy Osiyodagi muhim transport-tranzit markazlaridan biriga aylanishi uchun 
transport-kommunikatsiya infratuzilmasini modernizatsiya qilish va yangilash, mahalliy va xalqaro transport 
xizmatlari tarkibini diversifikatsiya etish, yangi transport yo‘laklarini shakllantirish va rivojlantirish, transport 
xizmatlari sifatini oshirish va tannarxini kamaytirish talab etiladi.

M A V Z U G A  O I D  A D A B I Y O T L A R  S H A R H I
Yo‘l-transport hodisalari (YTH) dunyo miqyosida dolzarb ijtimoiy-iqtisodiy muammolardan biri hisoblanadi. 

Jahon sog‘liqni saqlash tashkiloti (WHO) ma’lumotlariga ko‘ra, har yili dunyo bo‘yicha 1,19 milliondan ortiq 
inson yo‘l-transport hodisalari oqibatida vafot etadi va 20–50 million nafarga yaqin kishi turli darajadagi 
tan jarohati oladi. YTHlarning katta qismi transport oqimi yuqori bo‘lgan shaharlarda va tirband hududlarda 
sodir bo‘ladi. Shu sababli transport oqimini samarali boshqarish va tirbandliklarni kamaytirish yo‘l harakati 
xavfsizligini ta’minlashning muhim omillaridan biri hisoblanadi [6]. Rossiya olimlari V.V. Silyanov, A.E. Gorev 
va Yu.A. Kremenets yo‘l harakatini tashkil etish va transport oqimlarini boshqarish masalalarini chuqur tadqiq 
etganlar. Ularning ishlarida transport oqimining zichligi, yo‘lning geometrik elementlari va chorrahalarning 
o‘tkazuvchanligi YTH xavfiga sezilarli ta’sir ko‘rsatishi ilmiy jihatdan asoslab berilgan [7–9].

T A D Q I Q O T  M E T O D O L O G I YA S I
O‘zbekiston Respublikasi Konstitutsiyasida belgilangan inson va fuqarolarning asosiy huquqlari, erkinliklari 

va burchlari yo‘llarda harakatni amalga oshirish, xavfsizligini ta’minlash jarayonida vujudga keladigan barcha 
ijtimoiy munosabatlarni tartibga solish uchun asos bo‘lib xizmat qiladi. Harakat xavfsizligini ta’minlash 
yo‘nalishidagi me’yoriy hujjatlar O‘zbekiston Respublikasi Konstitutsiyasi talablariga muvofiq ravishda ishlab 
chiqilgan.

Avtomobil yo‘llarida, shahar ko‘cha va maydonlarida transport vositalarining normal harakat rejimining 
buzilishi oqibatida insonlar halok bo‘lishiga, tan jarohati olishiga, shuningdek, transport vositalariga va undagi 
yuklarning zarar ko‘rishiga, yo‘ldagi sun’iy inshootlarning zararlanishiga yoki boshqa turdagi moddiy zararlar 
yetkazishga sababchi bo‘luvchi halokatlarga yo‘l-transport hodisasi deyiladi. Bu ta’rifga ko‘ra, yo‘l-transport 
hodisasida ikkita omil bo‘lishi tavsiflidir, bular: insonlarning o‘limi, tan jarohati yoki katta miqdordagi moddiy 
zarar, shuningdek, biron-bir transport vositasining harakatda bo‘lishidir.

“Yo‘l harakati to‘g‘risida”gi O‘zbekiston Respublikasi Qonunida yo‘l harakati sohasiga oid asosiy 
tushunchalar belgilangan. Unga ko‘ra, yo‘l — transport vositalari va piyodalar harakatlanishi uchun jihozlangan 
hamda moslashtirilgan, ularning harakat xavfsizligini ta’minlashga mo‘ljallangan yo‘l obyektlari majmuasini 
joylashtirish uchun ajratilgan yer uchastkalari va ular ustidagi bo‘shliqdir. Yo‘l harakati — yo‘llar doirasida 
transport vositalari va yo‘l harakati ishtirokchilari ishtirokida yuzaga keladigan ijtimoiy munosabatlar majmui; 
yo‘l harakati ishtirokchisi — yo‘l harakati jarayonida transport vositasining haydovchisi, yo‘lovchisi yoki piyoda 
sifatida bevosita ishtirok etayotgan shaxs; yo‘l harakati xavfsizligi — yo‘l harakati ishtirokchilarining yo‘l-
transport hodisalari va ularning oqibatlaridan himoyalanganlik darajasini aks ettiruvchi yo‘l harakati holatidir. 
Yo‘l-transport hodisasi transport vositasining yo‘lda harakatlanishi jarayonida va uning ishtirokida sodir bo‘lib, 
fuqarolarning vafot etishiga yoki sog‘lig‘iga zarar yetkazilishiga, transport vositalari, inshootlar va yuklarning 
shikastlanishiga yoxud boshqa moddiy zarar yetkazilishiga sabab bo‘lgan hodisa hisoblanadi. Transport vositasi 
esa yo‘lovchilar, bagaj, yuklar, pochta va kuryerlik jo‘natmalarini yoki maxsus ishlarni bajarishga mo‘ljallangan 
uskunalarni yo‘llarda tashish uchun mo‘ljallangan qurilmadir [2].

Avtomobil yo‘llarida insonlar tomonidan boshqariladigan turli xildagi mexanik va mexanik bo‘lmagan 
transport vositalari, harakatlanayotgan yoki harakatda bo‘lmagan piyodalar majmuidan iborat murakkab 
dinamik tizim mavjuddir. Bu tizim yo‘l harakati deb ataladi [2].

T A H L I L  V A  N A T I J A L A R
Avtomobil transporti ishini, haydovchi mehnatini, yo‘ldagi transport vositalarining va piyodalarning 

harakatini tashkil etishni bir-biridan farqlash lozim. Birinchi ikki masala bilan asosan avtokorxonalar, keyingi 
masala bilan esa yo‘l xo‘jaliklari, Yo‘l harakati xavfsizligi organlari va hokimiyat vakillari shug‘ullanadilar.

Avtomobil yo‘llarida insonlar tomonidan boshqariladigan turli xildagi mexanik va mexanik bo‘lmagan 
transport vositalari, harakatlanayotgan yoki harakatda bo‘lmagan piyodalar majmuidan iborat murakkab 
dinamik tizim mavjuddir. Bu tizim yo‘l harakati deb ataladi. Yo‘l harakatining muammolari va maxsus tomonlari, 
eng avvalo, “Avtomobil–haydovchi–yo‘l–piyoda–muhit” tizimi orqali belgilanadi. Ular, o‘z navbatida, atrof-
muhitda faoliyat ko‘rsatadilar.

Tizimga quyidagi tashkiliy qismlar kiradi: A (avtomobil), H (haydovchi), Y (yo‘l), P (piyoda), M (muhit). 
Bu tashkiliy qismlar muhitda faoliyat ko‘rsatibgina qolmasdan, atrof-muhit bilan ularning har biri chambarchas 
bog‘liq bo‘ladi. Muhit deb atrof-muhitning yo‘l harakati xavfsizligiga mujassamlashgan ta’siri tushuniladi va 
u quyidagi omillardan tashkil topadi: ob-havo (meteorologik sharoit, yog‘ingarchilik, shamol, harorat); tabiiy 
landshaft (tekislik, qir-adirlar, tog‘lik, yerosti va yerusti suvlari va h.k.); texnogen omillar (shovqin, chang, 
tebranish, gaz chiqindilari bilan ifloslanganlik va h.k.) [2].

Avtomobil yo‘llarida, shahar ko‘cha va maydonlarida transport vositalarining normal harakat rejimining 
buzilishi oqibatida insonlar halok bo‘lishiga, tan jarohati olishiga, shuningdek, transport vositalariga va undagi 
yuklarning zarar ko‘rishiga, yo‘ldagi sun’iy inshootlarning zararlanishiga yoki boshqa turdagi moddiy zararlar 
yetkazishga sababchi bo‘luvchi halokatlarga yo‘l-transport hodisasi deyiladi. Bu ta’rifga ko‘ra, yo‘l-transport 
hodisasida ikkita omil bo‘lishi tavsiflidir, bular: insonlarning o‘limi, tan jarohati yoki katta miqdordagi moddiy 
zarar, shuningdek, biron-bir transport vositasining harakatda bo‘lishidir. Harakat qatnashchilari tomonidan yo‘l 
harakati qoidalariga amal qilmaslik holatlari kuzatilib kelmoqda. Kuzatuvlarda ayrim haydovchilar tomonidan 
yo‘l harakati qoidalariga rioya etmaslik holatlari qayd etilgan (2-rasm).

1-rasm. “Avtomobil-haydovchi-yo‘l-piyoda-muhit” tizimida yo‘l-transport hodisasining sababchi omillar 
bo‘yicha taqsimlanishi.1

1	  Manba: muallif tomonidan [2, 4] asosida tuzilgan.

2-rasm. Harakat qatnashchisining qoidaga amal qilmasligi.2

Yo‘l-transport hodisalari sodir bo‘lish xususiyatiga ko‘ra bir necha turga tasniflanadi. 3-rasmda amaldagi 
me’yoriy va ilmiy manbalarda keltirilgan yo‘l-transport hodisalarining 9 ta asosiy turi aks ettirilgan [2–5].

3-rasm. Yo‘l transport hodisalarining turlari3

2	  Manba: muallif kuzatuvlari asosida tuzilgan.
3	  Manba: muallif tomonidan [2–5] asosida tuzilgan.

To‘qnashuv. Bunga transport vositalarining qarama-qarshi tomondan, bir yo‘nalishda yoki yon tomondan 
harakatlanayotgan vaqtdagi to‘qnashuvi, shuningdek, temir yo‘l transporti bilan avtomobil transportining 
to‘qnashuvi kiradi. Bu turdagi yo‘l-transport hodisasiga to‘satdan to‘xtagan transport vositasi bilan to‘qnashuv 
ham kiradi.

Ag‘darilib (to‘ntarilib) ketish. Harakatlanayotgan transport vositasining turg‘unligini yo‘qotib, ag‘darilishi. 
Bu turdagi yo‘l-transport hodisasiga to‘qnashuv, to‘xtab turgan transport vositalariga yoki to‘siqqa urilish 
natijasida transport vositalarining ag‘darilishi kirmaydi.

Turgan transport vositasini urib ketish. Harakatlanayotgan transport vositasining harakatlanmayotgan 
transport vositasiga urilishi. Bu turdagi yo‘l-transport hodisasiga birdaniga (to‘satdan) to‘xtagan transport 
vositasining urilishi kirmaydi.

To‘siqlarga urilish. Transport vositalarining qo‘zg‘almaydigan to‘siqlarga (ko‘prik tayanchiga, ustun va 
machta tayanchiga) urilishi.

Piyodalarni bosib (urib) ketish. Transport vositalarining piyodalarni urishi yoki piyodalarning transport 
vositalariga urilishi, shuningdek, tashilayotgan yukdan (yog‘och, quvur, plita va h.k.) piyodalarning shikastlanishi 
ham mumkin.

Velosipedchini bosib (urib) ketish. Transport vositasining velosipedchini bosishi yoki velosipedchining 
transport vositasiga urilishi.

Aravani bosib (urib) ketish. Harakatlanayotgan transport vositasining harakatlanayotgan aravani urib 
ketishi.

Hayvonlarni urib (bosib) ketish. Transport vositasining yovvoyi yoki uy hayvonini urib ketishi.
Boshqa qolgan yo‘l-transport hodisalari. Bu turdagi yo‘l-transport hodisalariga tramvayning relsdan 

chiqib, transport vositasini yoki piyodalarni urishi, yuk avtomobillaridan yuk tushib ketishi natijasida sodir 
bo‘ladigan hodisalar, yo‘lovchining yiqilib tushishi va h.k. kiradi.

Yuqoridagilardan ko‘rinib turibdiki, eng yuqori ko‘rsatkichlarni piyodani urib yuborish va transport 
vositalarining to‘qnashuvi tashkil qiladi.

“A–Y–H–P–M” tizimining optimal ravishda faoliyat ko‘rsatishida tizimdagi avtomobil, haydovchi, yo‘l, 
piyoda va muhitni tashkil etuvchilarning alohida hamda ularning birgalikdagi A–H, H–Y, Y–P, A–P va boshqa 
tasniflari katta ahamiyatga ega.

Avtomobil transportining konstruktiv o‘lchamlari (parametrlari) yo‘l harakatining xususiyatlariga ta’sir 
ko‘rsatadi. Bunda avtomobilning geometrik o‘lchamlari, tortish va tormozlanish sifati, haydovchi ish joyining 
qulayligi va yengil boshqarilishi muhim o‘rin egallaydi [2, 3, 4].

Amaliyot paytida sodir etilgan yo‘l-transport hodisalari va qoidabuzarliklar tahlil qilib chiqildi. Kuzatuvlar 
davomida ayrim piyodalar, jumladan, bolalar tomonidan yo‘l harakati qoidalariga to‘liq rioya etilmasligi holatlari 
aniqlangan. Bundan tashqari, ayrim transport vositalari haydovchilari tomonidan harakatlanish tartibi, yo‘l 
belgilari va yo‘l chiziqlari talablariga to‘liq rioya etmaslik holatlari kuzatildi. Shuningdek, yo‘lovchi tashuvchi 
transport vositalarining belgilangan bekatlardan tashqarida to‘xtashi, yo‘lovchilarni tushirishi va olib ketishi 
holatlari qayd etildi. Mazkur omillar yo‘l-transport hodisalari yuzaga kelishi xavfini oshirishi mumkin.

Yo‘llarda transport oqimini yo‘nalishlar bo‘yicha ajratishda quyidagi ishlar rejalashtirilsa, maqsadga muvofiq 
bo‘lar edi:
•	 ajratuvchi polosa yordamida alohida yo‘nalishlar bo‘yicha yo‘l qatnov qismini bitta yaxlit yo‘l poyida joy-

lashtirish;
•	 yo‘nalishlar bo‘yicha qatnov qismini alohida yo‘l poyida joylashtirish;
•	 ko‘rinish ta’minlanmagan, radiusi kichik egriliklarda yo‘nalishlar bo‘yicha ajratuvchi xavfsizlik orolchalarini 

o‘rnatish;
•	 aholi yashaydigan joydagi parallel ko‘chalarda bir tomonlama harakatni tashkil qilish;
•	 chorrahada kesishadigan yo‘llarni har xil sathda joylashtirish;
•	 bir sathda joylashgan chorrahalarda chapga buriladigan avtomobillar kutib turishi uchun xavfsizlik orolcha-

lari (yo‘l belgi chizig‘i orqali) yordamida kutish polosalarini ajratish.

X U L O S A  V A  T A K L I F L A R
Yo‘l harakatini tashkil etishda qo‘llaniladigan usuldan qat’i nazar, yo‘l belgilari, yo‘l chiziqlari, yo‘l to‘siqlari 

hamda avtomatik boshqaruvning texnik vositalaridan samarali foydalanish muhim ahamiyatga ega. Mazkur 
usul va vositalardan kompleks foydalanish yo‘l uchastkalarida harakat tezligini me’yorlashtirish, o‘tkazuvchanlik 
qobiliyatini oshirish va harakat xavfsizligini ta’minlash imkonini beradi.

Yo‘l harakatini tashkil etish bo‘yicha amalga oshiriladigan ishlar quyidagi talablarni qondirishi lozim [2, 5]:
•	 harakat tezligining yo‘l uchastkalari bo‘ylab keskin bo‘lmagan tarzda o‘zgarishini ta’minlash;

•	 haydovchi uchun sutkaning har qanday vaqtida yo‘lning oldingi uchastkalari va harakat yo‘nalishining aniq 
hamda ravshan ko‘rinishini ta’minlash;

•	 transport vositalarining tez va xavfsiz harakatlanishi uchun qulay sharoit yaratish;
•	  yo‘lning o‘tkazuvchanlik qobiliyatidan samarali foydalanish;
•	 ekologik jihatdan qulay sharoitni ta’minlash;
•	 piyodalarning qulay va xavfsiz harakatlanishi uchun zarur sharoit yaratish;
•	 amalga oshiriladigan chora-tadbirlarning iqtisodiy jihatdan samarali bo‘lishini ta’minlash.
•	 Kuzatuvlar natijalariga ko‘ra, yo‘l harakati xavfsizligini yanada yaxshilash maqsadida quyidagi takliflarni 

amalga oshirish maqsadga muvofiq:
•	 ayrim avtobus haydovchilari tomonidan belgilangan bekatlardan tashqari joylarda to‘xtash, yo‘lovchilarni 

tushirish va transport vositasiga chiqarib olish holatlari kuzatilgan. Bunday holatlarning oldini olish uchun 
avtobuslarning faqat zamonaviy jihozlangan va belgilangan bekatlarda to‘xtashini ta’minlash zarur;

•	 ayrim ko‘chalarda tungi vaqtda yoritish darajasi yetarli emasligi harakat xavfsizligiga salbiy ta’sir ko‘rsatishi 
mumkin. Shu sababli ko‘chalarni zamonaviy yoritish vositalari bilan jihozlash va mavjud yoritish tizimlarini 
takomillashtirish tavsiya etiladi;

•	 ayrim yo‘nalishli taksi haydovchilari tomonidan belgilangan to‘xtash joylaridan tashqarida yo‘lovchilarni 
tushirish va olib ketish holatlari qayd etilgan. Yo‘nalishli taksilarning belgilangan bekatlarda to‘xtash-
ini nazorat qilish transport oqimining tartibli harakatlanishiga va jamoat transporti vositalari o‘rtasidagi 
xalaqitlarni kamaytirishga xizmat qiladi;

•	 jamoat transporti vositalarining xavfsiz to‘xtashi hamda yo‘lovchilarni tushirish va chiqarish jarayonini tarti-
bga solish uchun zarur hududlarda maxsus avtobus bekatlarini tashkil etish va ularni tegishli jihozlar bilan 
ta’minlash lozim;

•	 ayrim yo‘l uchastkalarida transport vositalarining harakatlanish polosalariga va yo‘l chiziqlariga to‘liq rioya 
etmasligi yo‘l-transport hodisalari xavfini oshirishi mumkin. Ushbu holatlarning oldini olish maqsadida to‘rt 
va undan ortiq harakatlanish bo‘lagiga ega yo‘llarda qarama-qarshi yo‘nalishdagi transport oqimlarini 
ajratish uchun 1.3 yo‘l chizig‘i bilan bir qatorda, zarur texnik va me’yoriy asoslar mavjud bo‘lgan hollarda 
beton ajratuvchi to‘siqlardan foydalanish maqsadga muvofiq.
Haydovchilar, piyodalar va bolalar-piyodalar tomonidan yo‘l harakati qoidalariga rioya etilishi, yo‘l 

infratuzilmasining muntazam takomillashtirilishi hamda profilaktik tadbirlarning tizimli tashkil etilishi yo‘l-
transport hodisalari xavfini kamaytirishga xizmat qiladi.

